
Կատարողական վարույթը կասեցնելու մասին
17.05.2018թ.



      
                                                              ք.Երևան 

       Հարկադիր կատարումն  ապահովող  ծառայության Էրեբունի-Նուբարաշեն բաժնի հարկադիր կատարող, արդարադատության ավագ լեյտենանտ Ա.Սեմիրջյանս, ուսումնասիրելով 02.05.2018թ. վերսկսված   թիվ 03940241  կատարողական վարույթի նյութերը
Պ Ա Ր Զ Ե Ց Ի
        Լոռու մարզի ընդհանուր իրավասության դատարանի կողմից տրված թիվ ԼԴ4/1542/02/17  կատարողական թերթի համաձայն պետք է Վարդիթեր Օտարիկի Աթաբեկյանից հօգուտ «Ինեկոբանկ» փակ բաժնետիրական ընկերության բռնագանձել 1,682,618.10 դրամ, որից 1,000,000 դրամը` որպես մայր գումարի մնացորդ, 555,355.80 դրամը` որպես հաշվարկված տոկոսագումար, 91,262.30 դրամը` որպես հաշվարկված տույժի գումար, 36,000 դրամը` որպես սպասարկման ամսական վճարը:

        Վարդիթեր Օտարիկի Աթաբեկյանից հօգուտ «Ինեկոբանկ» փակ բաժնետիրական ընկերության բռնագանձել պարտքի մայր գումարի մնացորդի` 1,000,000 դրամի նկատմամբ՝ սկսած 2017 թվականի նոյեմբերի 22-ից, մինչև պարտավորության ամբողջությամբ կատարումը, Հայաստանի Հանրապետության քաղաքացիական օրենսգրքի 411-րդ հոդվածի 1-ին մասով սահմանված տոկոսներ` ըստ համապատասխան ժամանակահատվածների համար Հայաստանի Հանրապետության Կենտրոնական բանկի սահմանած տոկոսի հաշվարկային դրույքների: 
     Կատարողական գործողությունների ընթացքում պարզվել է, որ պարտապան՝ Վարդիթեր Օտարիկի Աթաբեկյանին պատկանող գույքը  բավարար չէ պահանջատիրոջ պահանջները կատարելու համար։ 
         Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 8-րդ կետով
Ո Ր Ո Շ Ե Ց Ի
       Կասեցնել 02.05.2018թ. վերսկսված   թիվ 03940241  կատարողական վարույթը 60-օրյա ժամկետով.

      Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

      Որոշման պատճենն ուղարկել կողմերին.

      Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
Հարկադիր Կատարող

Արդարադատության Ավագ Լեյտենանտ
                                        Ա.Սեմիջյան  
